ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ԵՎ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1․ Անհրաժեշտությունը։
«Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու և Էկոնոմիկայի նախարարությանը գումար հատկացնելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է Լիբանանի Հանրապետությունում առկա պատերազմական գործողությունների հետևանքով առաջացած հումանիտար ճգնաժամի պայմաններում Հայաստանի Հանրապետության կողմից մարդասիրական աջակցություն տրամադրելու անհրաժեշտությամբ։
[bookmark: _GoBack]Նախագծով նախատեսվում է Հայաստանի Հանրապետության կառավարության պահուստային ֆոնդից ՀՀ էկոնոմիկայի նախարարությանը հատկացնել շուրջ 60 մլն դրամ՝ որից՝ 34 մլն դրամը որպես ԲՍԿ Էկոնոմիկայի նախարարությանը՝ պարենային ապրանքների (սննդամթերք) և սանիտարահիգիենիկ պարագաների ձեռքբերման, իսկ 26,0 մլն դրամը` որպես ԲՍԿ Առողջապահության նախարարությանը դեղերի ձեռքբերման նպատակով, որոնք որպես մարդասիրական աջակցություն կտրամադրվեն Լիբանանի Հանրապետությանը։
2․ Ընթացիկ իրավիճակը և խնդիրները։
Լիբանանի Հանրապետությունում ընթացող պատերազմական գործողությունների հետևանքով ձևավորվել է հումանիտար ճգնաժամ, որի պայմաններում զգալիորեն աճել է բնակչության պարենային ապրանքների, ինչպես նաև սանիտարահիգիենիկ և առաջին անհրաժեշտության պարագաների և դեղերի կարիքը։
Ստեղծված իրավիճակը պահանջում է արագ և հրատապ արձագանք։ Հայաստանի Հանրապետությունը նախատեսում է տրամադրել նպատակային մարդասիրական աջակցություն՝ ապահովելով տուժած բնակչության առաջնային կարիքների բավարարման համար անհրաժեշտ պարենային և սանիտարահիգիենիկ ապրանքների, դեղերի տրամադրումը։ Անհրաժեշտ ապրանքների ցանկը աշխատանքային կարգով ներկայացվել է Արտաքին գործերի նախարարության կողմից:
Ուստի հաշվի առնելով իրավիճակի հրատապությունը՝ նախատեսվում է գնումների իրականացումը կատարել ՀՀ «Գնումների մասին» օրենքի 23-րդ հոդվածի 1-ին մասի 2-րդ կետով նախատեսված մեկ անձից գնման ընթացակարգով։ 
3․ Կարգավորման նպատակը և բնույթը։
Նախագծով առաջարկվում է «Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում կատարել համապատասխան վերաբաշխում և լրացում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ կատարել համապատասխան փոփոխություններ և լրացումներ, ըստ որոնց՝
· Հայաստանի Հանրապետության կառավարության պահուստային ֆոնդից 60 մլն դրամը հատկացվում է ՀՀ էկոնոմիկայի նախարարությանը, 
· նշված գումարը նախատեսվում է ՀՀ էկոնոմիկայի նախարարության «1230» ծրագրի շրջանակում 11004 «Հումանիտար աջակցություն Լիբանանի Հանրապետությանը» միջոցառման իրականացման համար, 
· ՀՀ էկոնոմիկայի նախարարությունը սահմանված կարգով նշված ծրագրի շրջանակներում իրականացնում է պարենային ապրանքների (սննդամթերք), ինչպես նաև սանիտարահիգիենիկ և առաջին անհրաժեշտության պարագաների ձեռքբերումը՝ հրատապ մեկ անձից գնման ընթացակարգով, 
· ձեռք բերված ապրանքները տրամադրվում են Լիբանանի Հանրապետությանը՝ որպես մարդասիրական աջակցություն։ 
· Հայաստանի Հանրապետության կառավարության պահուստային ֆոնդից 26.0 մլն դրամը հատկացվում է ՀՀ առողջապահության նախարարությանը որպես ԲՍԿ, իսկ 34 մլն Էկոնոմիկայի նախարարությանը: 
4․ Նախագծի մշակման գործընթացում ներգրավված ինստիտուտները և անձինք։
Նախագիծը մշակվել է ՀՀ էկոնոմիկայի և ՀՀ առողջապահության նախարարությունների կողմից։ 
5․ Ակնկալվող արդյունքը։
Նախագծի ընդունման արդյունքում հնարավոր կլինի արագ և արդյունավետ կերպով ՀՀ էկոնոմիկայի նախարարության միջոցով ապահովել 34 մլն դրամի և ՀՀ առողջապահության նախարարության միջոցով ապահովել 26.0 մլն դրամի չափով հրատապ մեկ անձից գնման ձևով պարենային ապրանքների և սանիտարահիգիենիկ պարագաների, դեղերի ձեռք բերում և Լիբանանի Հանրապետությանը մարդասիրական օգնության նպաստելով տրամադրված պատերազմական գործողությունների հետևանքով տուժած բնակչության առաջնային կարիքների բավարարմանը։
6․ ՀՀ պետական բյուջեում ծախսերի և եկամուտների փոփոխությունները։
Նախագծի ընդունման արդյունքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում։
7․ Կապը ռազմավարական փաստաթղթերի հետ։
Նախագիծը համահունչ է Հայաստանի Հանրապետության կառավարության 2021-2026 թվականների ծրագրի դրույթներին, որոնց շրջանակում կարևորվում է միջազգային համագործակցության զարգացումը, հումանիտար աջակցության տրամադրումը և միջազգային համերաշխության սկզբունքների իրագործումը։

